
Teststrategie 

Wat doot wi schon riskieren, wenn 
wi Oostern orrig fiern wüllt? 

Wenn sik uns Nees mit Viern füllt, 
dor hebbt wi doch den Virenscan. 

En frohes un segentes Oosterfest wünscht wi Se, leve Maten un Frünnen! 
 

Ohauaha, de Schüddelriemel is avers nich astrein -- nich na Foorm un nich na Sinn! 
:-) Nee, wi warrt Oostern brav tohuus blieven, spazerengahn un Plattpartu lesen! Un 
dor gifft dat noog, denn de Märzmaand weer mal wedder riev mit Bidrääg.  
 

Eerstmal gaht wi mit grote Schreed op Oostern to mit uns Passioonsreeg, avers ok mit 
Erinnern an Oostern in de Kinnertied (de Naams vun de Höhner...!!) un Oostern in'n 
dicken Snee. Op't Kinnerflack gifft dat en Vörjohrsmärken vun Sophie Reinheimer un 
en Oostergalopp vun Thomas Seemann. Dat Natuurnotizbook hett he ok al orrig füllt, 
dor fiert sik ok lütt Roodbost, de Vagel vun't Johr; Thomas Seemann hett en Porträt 
vun ehr maalt un ok en Riemel op dat Aprilweder in'n Märzmaand maakt. Noch mehr 
Kunst gifft dat natüürlich op uns' Künst-Flack; Hildegard Tölke lett den März al mit 
Blomen anfangen, Ludgerd Lüske hett wedder en Tinkerland-Figuur vun Hans 
Ballach en Stimm geven, un ik heff wohraftig Schillers Hanschen överdragen -- as 
Anter op Behrend Böckmanns Kraunen vun'n Ibycus vun'n verleden Maand; man 
keen Bang nich, Behrend Böckmann behöllt de Vörhand: He hett al den "Düker" 
överdragen un ok anner Klassikers anpackt, dor kaam ik nich achterran. De sett wi in 
de tokamen Weken op Plattpartu! 
 

Twee niege Stimmen hebbt wi op uns Website, de wi sachs bloots düt eene Mal hören 
warrt: Hans Höfs, de uns -- sülven is he nich online -- över Frünnen sien Bekenntnis 
to Pommern un dat pommersche Platt hett tokamen laten; un Muhamad A., de uns 
dör sien Fründ Ewald Eden en bewegen Leed op sien kriegsterstöörte Heimat 
tostüürt, op Platt översett vun Ewald Eden. Wi freit uns, dat wi beid Stimmen hier 
hören köönt, wenn ok bloots dütmaal. -- De Syrienkrieg geiht wohraftig in sien 
teihntes Johr, dat blifft avers in'n Schadden stellt vun Corona ehr drütte Well, de 
Pappneesen, de dor op rieden doot, de beginnen Impfkampagne un ehr aktuelle 
Schandaaln. Ok de Weltfruunsdag un de Klockenümstelln fulln in'n Märzmaand. Un 
noch veel, veel mehr hebbt wi düssen Maand mitbröcht -- kiekt Se man sülven. 
 

Noch wat Niegs is to vermellen, en inlööst Verspreken, dat ik in düssen Rundbreef 
in'n Dezembermaand geven harr: Jutta Lammèr ehr letzt Book is dor! Se kennt noch 
ehr Kolumne; vör veer Maand is Jutta doodbleven, man ehr Illustratorin Katja 
Mackens-Hassler hett tosamen mit mi allens redigeert, bet en heel smuck Book mit 

de schöönsten Texte ut ehr Kolumne un rund 100 egens hierför tekente Biller trecht 
weer. En passlich Geschenk -- dat wi uns ok sülven maakt, denn Plattpartu warrt nu, 
in'n April, 19 Johr oolt. Ja, nich to glöven, man wohr. Dat schall noch wiedergahn, 
tominnst bet to'n neegsten Bortsdag. Nawuss is jümmers hartens willkamen!  
 

Un nu nocheens frohe Oosterdaag för Se all! In'n Maimaand leest wi uns wedder, 
denn süht de Welt al wedder gröön ut! 
 

 
Nu de Linkliste. Op de Links bruukt Se bloots klicken, dat Se henkaamt.  

Plattdüütsch Künst: 

Dei Elfentuut. Vun Hans Ballach un Ludgerd Lüske    (10.3.) 
De Hanschen. Schiller-Ballaad, överdragen vun Marlou lessing    (7.3.) 
Notizen ut'n Aarnmaand. Fotos un Verse vun Marlou Lessing    (4.3.) 
Mit Biller dör't Johr: März. Vun Hildegard Tölke un Marlou Lessing    (2.3.) 

 
De Welt un Gott: 

Passioon 2021: Palmsünndag. Vun Elfi Riemenschneider un Marlou Lessing    (28.3.) 
So wiet weg... Vun Heinz Tiekötter    (28.3.) 
Seemannsgarn: Wi warrt bestreikt. Vun Günter Sohnemann    (25.3.) 
Unkel Willi un de Aptheker. Vun Heinz Tiekötter    (25.3.) 
Passioon 2021: Sünndag Judica. Vun Elfi Riemenschneider un Marlou Lessing    
(21.3.) 
Oostern un Wiehnachten op een Dag. Vun Klaus-Dieter Tüxen    (20.3.) 
Passioon 2021: Sünndag Laetare. Vun Elfi Riemenschneider un Marlou Lessing    
(14.3.) 
Heuhner, Aanten un Kaninken. Vun Silke Frakstein    (10.3.) 
Min Pommernfahn. Vun Hans Höfs    (8.3.) 
Passioon 2021: Sünndag Oculi. Vun Elfi Riemenschneider un Marlou Lessing    (7.3.) 

In't Lütte Gebeedbook: 

        Missbruuk        (18.3.) 

 
Natuur un Wetenschap: 

Toxisch Planten, Folg 2: Aronstab, Liguster. Vun Anke Nissen    (28.3.) 

In't aktuelle Natuurnotizbook: 

        Regenboog. Vun Thomas Seemann    (30.3.) 
        Rutsmeten! Vun Thomas Seemann    (25.3.) 
        So sehn Sieger aus, tirili! Vun Thomas Seemann    (20.3.) 
        Nix as rut in de Sünn! Vun Thomas Seemann    (10.3.) 
        Mööre Majestät. Vun Thomas Seemann    (2.3.) 

Wat in de Welt vörgeiht: 

Klocken in Berlin. Vun Hannes Frahm    (30.3.) 
10 Johr Krieg in Syrien: Mien Land. Vun Mohamad A., överdragen vun Ewald Eden    
(21.3.) 
Bülgenrieden. Vun Hannes Frahm    (18.3.) 
De Corona-Sprütten. Vun Addi Kahl    (17.3.) 
Coronasong 4: Drütte Well un alternative Fakten. Vun Marlou Lessing    (14.3.) 
"Umweltschutz". Vun Hildegard Tölke    (14.3.) 
Fruunsdag, Mannsdag. Vun Katja Renfert un Marlou Lessing    (8.3.) 

In Marlous plattdüütsch Notizbook: 

        Billerradel    (25.3.) 
        De unsichtbore Drütte    (14.3.) 
        Dat Optimismus-Dilemma    (4.3.) 

 
För Kinner: 

Modder Sünn ehr Kinner: De Dannenholt-Kinnerstuuv. Märken vun Sophie 
Reinheimer, överdragen vun Klaus-Dieter Tüxen    (20.3.) 
Oostern in'n Galopp. Vun Thomas Seemann    (17.3.) 

Niege Spraakopnahmen: 

Musik to "Seewind". Vun Addi Kahl    (18.3.) 

 
 
Hartlich grööt  

Marlou Lessing un dat lütte Plattpartu-Team 

 

http://plattpartu.de/welt/welt.htm
http://plattpartu.de/welt/klocken.htm
http://plattpartu.de/welt/syrien10.htm
http://plattpartu.de/welt/buelgenrieden.htm
http://plattpartu.de/welt/coronaspruetten.htm
http://plattpartu.de/welt/coronavernichten_4.htm
http://plattpartu.de/welt/umwelt_toelke.htm
http://plattpartu.de/welt/fruunsdag.htm
http://plattpartu.de/welt/daagbook.htm
http://plattpartu.de/welt/daagbook.htm#25_03_21
http://plattpartu.de/welt/daagbook.htm#14_03_21
http://plattpartu.de/welt/daagbook.htm#04_03_21
http://plattpartu.de/kinner/kinner.htm
http://plattpartu.de/kinner/moddersuenn_34.htm
http://plattpartu.de/kinner/oostern_galopp.htm
http://plattpartu.de/wat/kategorie_sound.htm
http://plattpartu.de/kuenst/seewind.htm

